Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«____»  ____________2015թ. N ______ Ա

«ՀՌԼԿ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ
«Բաժնետիրական ընկերությունների մասին» Հայաստանի Հանրապետության օրենքի                 27-րդ հոդվածի 2-րդ կետի «ա» ենթակետին, 67-րդ և 68-րդ հոդվածներին համապատասխան՝ Հայաստանի Հանրապետության կառավարությունը որոշում է. 
1. Հայաստանի Հանրապետության էներգետիկայի և բնական պաշարների նախարարին՝
1) Հայաստանի Հանրապետության անունից մասնակցել «ՀՌԼԿ» փակ բաժնետիրական ընկերության (այսուհետև՝ ընկերություն, գտնվելու վայրը՝ քաղ. Երևան, Եկմալյան 6, պետական գրանցման համարը՝ 286.120.06980) ընդհանուր ժողովին և ընկերության կանոնադրական կապիտալում Հայաստանի Հանրապետության սեփականությունը հանդիսացող 50 տոկոս բաժնեմասով (2551 հատ սովորական բաժնետոմսեր) կողմ քվեարկել ընկերության լուծարման մասին որոշման ընդունմանը:
2) ընկերության բաժնետերերի ժողովի կողմից լուծարման մասին որոշման ընդունման դեպքում՝ ստեղծվող լուծարման հանձնաժողովում առաջարկել ընդգրկել՝ Հայաստանի Հանրապետության էներգետիկայի և բնական պաշարների նախարարության (երկու անդամ), Հայաստանի Հանրապետության ֆինանսների նախարարության (մեկ անդամ), Հայաստանի Հանրապետության արդարադատության նախարարության (մեկ անդամ), Հայաստանի Հանրապետության կառավարությանն առընթեր պետական գույքի կառավարման վարչության (մեկ անդամ) ներկայացուցիչներին:

2. Սահմանել, որ՝

1) բաժնետիրական ընկերության պարտատերերի հետ հաշվարկներն ավարտելուց հետո պետական բաժնեմասին համապատասխան դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը.

2) բաժնետիրական ընկերության պարտատերերի պահանջները բավարարելուց հետո մնացած գույքի առկայության դեպքում պետական բաժնեմասի համապատասխան գույքը հանձնվում է Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը:

Տեղեկանք-հիմնավորում
«ՀՌԼԿ»  փակ բաժնետիրական ընկերությունը լուծարելու մասին» ՀՀ կառավարության 
որոշման նախագծի վերաբերյալ

	1.
	Անհրաժեշտությունը

	
	ՀՀ կառավարության սույն որոշման նախագծով հանձնարարվում է ՀՀ էներգետիկայի և բնական պաշարների նախարարին Հայաստանի Հանրապետության անունից մասնակցել «ՀՌԼԿ»  ՓԲԸ-ի (այսուհետև՝ ընկերություն) ընդհանուր ժողովին և ընկերության կանոնադրական կապիտալում ՀՀ սեփականությունը հանդիսացող 50 տոկոս բաժնեմասով կողմ քվեարկել ընկերության լուծարման մասին որոշման ընդունմանը:


	2.
	Ընթացիկ իրավիճակը և խնդիրները

	
	Ընկերությունը ստեղծվել է ՀՀ կառավարության 2008թ. մարտի 6-ի                N234-Ն որոշման հիման վրա: Ընկերության բաժնետոմսերի 50 տոկոսը սեփականության իրավունքով պատկանում են ՌԴ «Ատոմռեդմետզոլոտո»              ԲԲԸ-ին (որը ՌԴ «Ռոսատոմ» պետական կորպորացիայի կազմում է), իսկ մյուս 50 տոկոսը՝ Հայաստանի Հանրապետությանը:

Ընկերությունը իրականացնում է Հայաստանի տարածքում ուրանի հանքաքարերի երկրաբանահետախուզական աշխատանքներ՝ հետագա արդյունահանման և վերամշակման նպատակով: Ընկերության գործունեության համար անհրաժեշտ ֆինանսական միջոցները տրամադրվել են ռուսական բաժնետիրոջ կողմից, իսկ հայկական կողմը մասնակցել է տրամադրելով՝ Հայաստանի Հանրապետությանը պատկանող երկրաբանական տեղեկատվություն:
Անցած ժամանակաշրջանում ռուսական բաժնետերը ամբողջ ծավալով կատարել է ընկերության գործունեության համատեղ նախագծի ֆինանսավորման իր պարտավորությունը: Ուրանի գծով պլանավորված աշխատանքները ավարտվել են:

Երկրաբանահետախուզական աշխատանքների արդյունքները չեն հաստատել Հայաստանի տարածքում արդյունաբերական նշանակության և տնտեսապես արդարացված ուրանի հանքավայրի առկայությունը: Դա է հիմնական պատճառը, որ ՌԴ «Ռոսատոմ» պետական կորպորացիան գրությամբ (կցվում է) դիմել է ՀՀ էներգետիկայի և բնական պաշարների նախարարությանը և հայտնել է, որ Հայաստանում առկա ուրանի ռեսուրսային բազան իրենց համար արդյունաբերական հետաքրքրություն չի ներկայացնում՝ արդյունահանման ծավալի և ինքնարժեքի տեսանկյունից, միաժամանակ հայտնելով, որ ավելի նպատակահարմար է փակել նախագիծը և լուծարել ընկերությունը:



	3.
	Տվյալ բնագավառում իրականացվող քաղաքականությունը

	
	
-

	4.
	Կարգավորման նպատակը և բնույթը

	
	         Ընկերության  լուծարում և գործունեության դադարեցում:


	5.
	Նախագծի մշակման գործընթացում ներգրավված ինստիտուտները և անձիք   

	
	         ՀՀ էներգետիկայի և բնական պաշարների նախարարության աշխատակազմ:


	6.
	Ակնկալվող արդյունքը

	
	Ընկերության լուծարում:


	7.
	Այլ տեղեկություններ (եթե այդպիսիք առկա են)

	
	-



ՏԵՂԵԿԱՆՔ
«ՀՌԼԿ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության վերաբերյալ

«ՀՌԼԿ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

ՏԵՂԵԿԱՆՔ

«ՀՌԼԿ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ
«ՀՌԼԿ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	ԱՄՓՈՓ ՏԵՂԵԿԱՆՔ
«ՀՌԼԿ» փակ բաժնետիրական ընկերությունը լուծարելու մասին» ՀՀ կառավարության որոշման նախագծի կապակցությամբ շահագրգիռ նախարարությունների առարկությունների և առաջարկությունների վերաբերյալ


	Առարկության, առաջարկության հեղինակը, նախարարության, գերատեսչության անվանումը                                                                                                                        (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն

	ՀՀ կառավարության աշխատակազմ
 (29.06.2015թ. N02/23.17/11131-15)
	Գտնում են, որ ՀՀ ներկայացուցիչը չի կարող ապահովել ընկերության լուծարումը, քանի որ չունի համապատասխան ձայներ: Նա կարող է միայն առաջարկել ու կողմ քվեարկել լուծարման որոշման նախագծին, ինչպես նաև առաջարկել լուծարային հանձնաժողովում ընդգրկել համապատասխան անձանց:


	Ընդունվել է: Որոշման նախագծի 1-ին կետը խմբագրվել է:

	ՀՀ ֆինանսների նախարարություն (02.06.2015թ. N01/11-1/13881-15)
	Դիտողություններ և առաջարկություններ չկան:
	

	ՀՀ արդարադատության նախարարություն (15.06.2015թ.                        N01/14/7067-15)
	     «ՀՌԼԿ» փակ բաժնետիրական ընկերությունը լուծարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրությանը:


	

	ՀՀ ԿԱ պետական գույքի կառավարման վարչություն (21.05.2015թ. N01/14.21/2523-15)
	Դիտողություններ և առաջարկություններ չկան:
	


